
ავტორისგან
მოგესალმებით, ძვირფასო მშობლებო და მასწავლებლებო,

დღეს კრიტიკული აზროვნება აღარ ნიშნავს მხოლოდ ტექსტის გაგებას.

ტექნოლოგიებით სავსე სამყაროში, ჩვენი შვილებისთვის აუცილებელია
ინფორმაციის ანალიზის, შეფასებისა და მიზნის დანახვის უნარი.
ბავშვების ყოველდღიურობა სავსეა ეკრანებით, სწრაფი ცვლილებებითა
და ინფორმაციის ნაკადით. ამ პირობებში განსაკუთრებით მნიშვნელოვანია,
რომ ისინი მხოლოდ ფაქტებს კი არ ეუფლებოდნენ — არამედ ისწავლონ
ფიქრი, არჩევანის გაკეთება და ემოციების მართვა.

რატომ არის ეს ასე მნიშვნელოვანი?
დღევანდელ ბავშვებს სჭირდებათ უნარები, რათა:

სიმართლისა და სიცრუის გარჩევა;

შეძლონ ანალიზი და შეფასება;

ემპათიის გამოხატვა;

არგუმენტირებული მსჯელობა;

რას აჩვენებს კვლევები?
კრიტიკულად მოაზროვნე ბავშვები უკეთ ართმევენ თავს რთულ ამოცანებს;

ისინი უფრო კონკურენტუნარიანები არიან აკადემიურად და პროფესიულად;

ემოციურად მედგრები არიან და თვითრეგულაციის უკეთესი უნარები აქვთ;

ეკრანზე დამოკიდებულება და მისი გავლენა
ეკრანი ჩვენი ბავშვების ყოველდღიურობის ნაწილი გახდა — ტელევიზორი,
პლანშეტი, ტელეფონი, კომპიუტერი, თუმცა როდესაც ეკრანზე გატარებული
დრო უკონტროლოდ იზრდება, ეს იწვევს:

ემოციების გამოხატვის სირთულეს;

ყურადღების დეფიციტსა და კონცენტრაციის პრობლემებს;

რეალური კომუნიკაციის შემცირებას;

ფიზიკური აქტივობის ნაკლებობას.

ძილის დარღვევას (ლურჯი შუქის ზეგავლენა);

სწორედ ამიტომ, მნიშვნელოვანია, ეკრანის პარალელურად ბავშვებს ჰქონდეთ
განვითარებისთვის საჭირო სხვა გამოცდილებებიც.

თანამედროვე რეალობა და მომავლის უნარები
ტექნოლოგიები ყოველდღიურად ცვლიან სამყაროს. ავტომატიზაცია ბევრ
პროფესიას ანაცვლებს და მომავალშიც ასე გაგრძელდება.
ამ ფონზე ყველაზე მნიშვნელოვან უნარებად ყალიბდება:
• კრიტიკული აზროვნება;
• კრეატიულობა;
• მულტიდისციპლინური ხედვა.

რატომ შეიქმნა „აი-რა“?
„აი-რა“ არ არის მხოლოდ გასართობი ჟურნალი.
 ეს არის ცოდნის სუპერძალა - თამაშითა და ზღაპრით ეხმარება ბავშვებს:
• იფიქრონ დამოუკიდებლად;
• გამოხატონ საკუთარი ემოციები;
• გაიგონ, რომ სწავლა სახალისოა.

მსოფლიო ეკონომიკური ფორუმის 2020 წლის მონაცემებით,  კრიტიკული
აზროვნება და პრობლემის გადაჭრის უნარი, 2025 წლისათვის ერთ-ერთი
ყველაზე მოთხოვნადი გახდება.

ამერიკის მენეჯმენტის ასოციაციის მიხედვით,  წარმატებული მენეჯერების 68% 
კრიტიკულ აზროვნებას ერთ-ერთ მთავარ კომპონენტად მიიჩნევს

კლაუს შვაბის თქმით (მსოფლიო ეკონომიკური ფორუმის დამფუძნებელი):
 „მეოთხე ინდუსტრიული რევოლუცია მოითხოვს ახალი უნარების განვითარებას 
— განსაკუთრებით კრიტიკული აზროვნებისა და კრეატიულობის მიმართულებით.“

• მოსწავლეთა უმრავლესობა ვერ ფლობს წაკითხულის გააზრებისა
და კრიტიკულად ფიქრის უნარებს;

• დაბალშემოსავლიანი ოჯახების ბავშვები ხშირად მოკლებულნი არიან
საგანმანათლებლო რესურსებს;

• ადრეული ასაკი — 4-დან 9 წლამდე — გადამწყვეტია ფიქრის, ემოციებისა
და სწავლის უნარების ჩამოყალიბებაში;

რატომ არის „აი-რა“ უფასო?
„აი-რა“ შეიქმნა როგორც პასუხი განათლების კრიზისზე, რომელიც დღეს
საქართველოში მწვავედ იგრძნობა

კვლევების მიხედვით:

სწორედ ამიტომ, „აი-რა“ უნდა იყოს ხელმისაწვდომი ყველასთვის — განურჩევლად
სოციალური სტატუსისა, მდებარეობის ან შესაძლებლობისა

ვიმედოვნებ, რომ „აი-რა“ გახდება თქვენი პატარების მეგზური.
მეგზური, რომელიც მათში გააღვიძებს იმ უნარებს, რაც სჭირდებათ ბედნიერი და
წარმატებული მომავლისათვის

სიყვარულით,
ნინი ჭაჭია.

P.S. არ დაგავიწყდეთ გამოიწეროთ „აი-რა“ — ასე მიიღებთ ჟურნალის ახალ ნომრებს
გამოსვლისთანავე და ექსკლუზიურ დამატებით მასალებს, რომელიც მხოლოდ
გამომწერებისთვის იქმნება.

მე მჯერა:

წვდომა განათლებაზე არ უნდა იყოს ფუფუნება;
ბავშვების განათლება უნდა ხდებოდეს თამაშებით, მსჯელობით ემოციებით და ამ
სახის სწავლება უნივერსალური უნდა იყოს. კვლევები აჩვენებს, რომ გაჭირვებულ
ოჯახებს მსგავსი საგანმანათლებლო პროგრამების მიმართ ხელმისაწვდომობა არ აქვთ.

ამიტომაც: „აი-რა“ იქნება უფასო — რათა ცოდნის, მსჯელობისა და სიხარულის
სუპერძალით ყველას შეეძლოს სარგებლობა



ჩექმებიანი
კატა

იყო და არა იყო რა, იყო ერთი ღარიბი მეწისქვილე. სიკვდილის წინ
თუ კი რამ ებადა, შვილებს გაუნაწილა: უფროს ვაჟს წისქვილი ერგო,
შუათანას - სახედარი, უმცროსს კი - კატა.

უმცროსი ვაჟი დაღონდა, აბა, კატა რაში მარგიაო! მაგრამ უცებ კატა
ალაპარაკდა, ბიჭი გაოცებული უსმენდა:
ნუ დარდობ, ბატონო! შენ მხოლოდ მოსასხამი, ქუდი, გუდა და
ჩექმები მომეცი და დანარჩენი მე ვიცი.

ყმაწვილმა ყველაფერი უშოვა. კატამ სასწრაფოდ ჩაიცვა ჩექმები,
მოისხა მოსასხამი, დაიხურა ქუდი და ტყეში გაუჩინარდა.



"კრიტიკული აზროვნების სკოლის" საბავშვო შემეცნებით-გასართობი ჟურნალი " აი-რა".
"აი-რა" - ცოდნისა და მხიარულების სუპერ ძალა. 9

ერთი გასუქებული კურდღელი დაიჭირა და გუდაში ჩაისვა. მერე
სასახლის კარზე მეფეს ეახლა და უთხრა:
-მეფეო, ეს მშვენიერი კურდღელი სახელგანთქმულმა მარკიზ დე
კარაბასმა გამოგიგზავნათ!

იმ დღის შემდეგ, ჩექმებიანი კატა სასახლის ხშირი სტუმარი გახდა
და თავისი ბატონის სახელით მეფეს ნაირნაირ საჩუქრებს
უძღვნიდა. ბოლოს მთელი სასახლე ალაპარაკდა მარკის
დე კარაბასზე.

ალბათ, დიდი მონადირეა, - თქვა პირველმა მინისტრმა.
მეფის ერთგული უნდა იყოს, - თქვა დედოფალმა და კატას
მიუბრუნდა, - ახალგაზრდა თუა შენი პატრონი?
ახალგაზრდაც არის, მდიდარიც და ლამაზიც -მიუგო კატამ.

დედოფალს ძალიან მოეწონა ეს ამბავი, რადგანაც ქალიშვილისათვის
შესაფერის საქმროს ეძებდა.

ერთელაც ჩექმებიანმა კატამ გაიგო, რომ მეფე-დედოფალი ქალიშვილთან
ერთად ეტლით სასეირნოდ მიდიოდა. მაშინვე თავის ბატონთან
მივიდა და უთხრა:
-აბა, ბატონო, დადგა ჩემი ჩანაფიქრის დრო. ახლავე მდინარეზე
საბანაოდ უნდა წახვიდე.

-ცურვა, რომ არ ვიცი - უპასუხა ყმაწვილმა
-ეგ არაუშავს, მე მომენდე და არაფრის შეგეშინდეს - უთხრა კატამ და
მდინარეზე წავიდნენ.
როგორც კი მეფის ეტლი გამოჩნდა, კატამ ბატონს ხელი ჰკრა,
მდინარეში გადაადგო და ყვირილი ატეხა:

-გვიშველეთ, მარკიზ დე კარაბასი იხრჩობა!

მეფემ როგორც კი გაიგონა ყვირილი, მაშნვე მსახურები გაგზავნა,
რომლებმაც ყმაწვილი გადაარჩინეს. მეწისქვილის ვაჟი
წყლიდან ამოიყვანეს და მეფის ბრძანებით ახალი ტანსაცმელი მიართვეს.

-რა მშვენიერი ყმაწვილია? - აღფრთოვანდა დედოფალი, როდესაც
ახალ სამოსში გამოწყობილი ბიჭი დაინახა.
ამავე დროს კატამ გაიგონა, როგორ უთხრა ერთმა მინისტრმა მეორეს,
უნდა გავარკვიოთ მართლა მდიდარი არის თუ არა ეს მარკიზიო.

-ჩემს ბატონს ციხე-დარბაზიც აქვს და მიწებიც. მობრძანდით
და ყელაფერი თქვენი თვალით ნახეთ. მე ციხე-დარბაზში გახვდებით
- უთხრა კატამ დიდებულებს და მოკურცხლა. გზად მინდორში
მომუშავე გლეხებს გასძახა:



"კრიტიკული აზროვნების სკოლის" საბავშვო შემეცნებით-გასართობი ჟურნალი " აი-რა".
"აი-რა" - ცოდნისა და მხიარულების სუპერ ძალა. 17

-თუ ვინმე გკითხავთ, ვინ არის თვქნი ბატონიო, უთხარით რომ მარკიზ დე
კარაბასია, თორემ რაც მოგივათ, თქვენს თავს დააბრალეთ.
როდესაც მეფის ეტლმა გლეხებს ჩაუარა, მათ მოახსენეს, რომ
ჩვენი ბატონი მარკიზ დე კარაბასიაო.

-მართლა მდიდარი ყოფილა - კმაყოფილად ჩაილაპარაკა მეფემ.
ამასობაში ჩექმებიანი კატა ციხე-დარბაზს მიადგა, რომელიც ერთ
სასტიკ კაციჭამიას ეკუთვნოდა. კატამ დააკაკუნა თუ არა,
უზარმაზარი კაციჭამია გამოჩნდა.

-აქ რამ მოგიყვანა? - გაოცებულმა უთხრა კაციჭამიამ.
კატამ ქუდი მოიხადა და თავი დაუკრა კაციჭამიას:
-გამარჯობა ბატონო! - თქვენი ძალის ამბავი ვის არ სმენია, მაგრამ
მეეჭვება, რომ წრუწუნად გადაქცევა შეძლოთ.
-რაო, რაო? აბა ახლა მიყურე! - დაიღრიალა კაციჭამიამ და თაგვად
გადაიქცა. კატასაც სწორედ ეს უნდოდა,ეცა თაგვს და თვალის
დახამხამებაში გადაყლაპა.

მერე ულვაშები გაილოკა, ჭიშკარი ფართოდ გააღო და მეფის
ეტლს შეეგება. ამის შემდეგ ყველაფერი ისე მოხდა, როგორც
ჩექმებიან კატას უნდოდა.
-მეწისქვილის ვაჟმა მეფის ასული შეირთო ცოლად და ციხე-დარბაზში
დასახლდა. მას შემდეგ მეწისქვილის ვაჟი და მეფის ასული
ჩექმებიან კატასთან ერთად ცხოვრობდნენ დიდხან და ბედნიერად.



მოაზროვნე ბავშვი
საკვირაო სკოლა 5-10 წლის ბავშვებისთვის

გსურთ, რომ თქვენი შვილი აღმოჩნდეს საინტერესო, უსაფრთხო
და მეგობრულ გარემოში, ისწავლოს კრიტიკული აზროვნება,
განივითაროს ლოგიკა და კომუნიკაცია, ამასთან ერთად გაერთოს?

გელოდებით კრიტიკული აზროვნების სკოლის საკვირაო სკოლაში.

რა დახვდებათ ბავშვებს ჩვენთან?

• წიგნების კითხვა და პერსონაჟების განხილვა
• სახალისო, თემატური და ინტერაქტიური გაკვეთილები
• მეგობრული გარემო და თანატოლებთან კომუნიკაცია
• აზროვნების, ლოგიკისა და წერის უნარების განვითარება

• გაკვეთილები – კვირაში ერთხელ, შაბათს ან კვირას
• თვეში – 4 გაკვეთილი
• მისამართი: სოლოლაკი, მუსხელიშვილის ქ. 10
• რეგისტრაცია: https://forms.gle/YTLGqdxV2DscwS9b7

დაასკანერე

კრიტიკული აზროვნების სკოლის პროგრამა

ადგილი შეზღუდულია 

დარეგისტრირდით დროულად!

595751122
დაგვიკავშირდით:

���������
����������

�����

https://forms.gle/YTLGqdxV2DscwS9b7


შეკითხვების საოცრებათა ქვეყანა 

განმავითარებელი შეკითხვები

1. როგორ ფიქრობ, რატომ დაღონდა მეწისქვილის ვაჟი როდესაც მას
კატა ერგო?

2. რატომ ენდო მეწისქვილის ვაჟი კატას?

3. რატომ სჭირდებოდა კატას ჩექმები, ქუდი და გუდა? შეეძლო თუ არა გეგმის
განხორციელება მათ გარეშე?

4. ჭკვიანურად მოიქცა თუ არა კატა, როცა მეფეს ჯერ  საჩუქრები მიართვა?
რატომ?

5. შენი აზრით, რატომ დაუჯერა კაციჭამიამ კატას და თაგვად გადაიქცა?

6. როგორ შეიცვალა მეწისქვილის ვაჟი ამბის განმავლობაში?

7. რატომ უბრძანა კატამ თავის ბატონს მდინარეში გადახტომა?
რა მოხდა ამის შემდეგ?

შენი აზრით, რა მოხდებოდა თუ ბოლოს მეფე სიმართლეს
აღმოჩანდა? როგორ დასრულდებოდა ზღაპარი?

რა მოხდებოდა თუკი გლეხები კატის დანაბარებს არ
შეასრულებდნენ, როგორ დასრულდებოდა ზღაპარი?

რა მოხდებოდა თუ კაციჭამია თაგვად არ გადაიქცეოდა,
როგორ გაგრძელდებოდა ზღაპარი?

რა მოხდებოდა თუ მეფე კატის საჩუქარს არ მიიღებდა,
როგორ გაგრძელდებოდა ზღაპარი?

რა მოხდებოდა თუ კაციჭამიას სახლში სხვებიც იქნებოდნენ?

რა მოხდებოდა თუ მეწისქვილე კატას სამივე ძმას დაუტოვებდა?

ავტორი:

ემოციების საოცრებათა სამყარო 

სიხარული

შიში სიყვარული

სევდა

იცი თუ არა, რომ ძირითად ემოციებს თავიანთი ოჯახები აქვს და ისინი
ერთმანეთისაგან განსხვავდებიან თავიანთი ენერგიის ან
გამოხატვის ფორმით?

მოდი განვიხილოთ თითოეული მათგანი:

სიხარული

ბედნიერება აღფრთოვანება

კმაყოფილება

სიხარული

ბედნიერება აღფრთოვანებაკმაყოფილება

სიხარულის ოჯახის წევრები არიან: კმაყოფილება, ბედნიერება და
აღფრთოვანება

კმაყოფილება სიხარულის ოჯახის ყველაზე პატარა წევრია.
მასში ყველაზე ცოტა ენერგიაა, ანუ სხვა წევრებისაგან
განსხვავებით უფრო პატარა ძალა აქვს.

ბედნიერება კმაყოფილებაზე ძლიერია, მაგრამ აღფრთოვანებაზე სუსტი.

აღფრთოვანება კი სიხარულის ოჯახის ყველაზე ძლიერი ემოციაა.

მოდი ჩექმებიანი კატის ეპიზოდი განვიხილოთ:

როგორ ფიქრობ, რას გრძნობდა მეფე, როდესაც კატამ კურდღელი აჩუქა?

რას გრძნობდა კატა როდესაც მეფეს კურდღელს ჩუქნიდა?

შენ როდის გრძნობ ამ ემოციებს?

1. —

2. —

3. —

სევდა მოწყენილი

სასოწარკვეთილიდაღონებული

სევდის ემოციის ოჯახის წევრები არიან: მოწყენილობა, დაღონება
და სასოწარკვეთა.

მოწყენილობა სევდის ოჯახის ყველაზე პატარა წევრია. მასში ყველაზე
ცოტა უარყოფითი ანუ ნეგატიური ენერგიაა, ანუ სხვა წევრებისაგან
განსხვავებით უფრო პატარა ძალა აქვს.

დაღონება მოწყენილობაზე  ძლიერია, მაგრამ სასოწარკვეთაზე უფრო სუსტია.

სასოწარკვეთა კი სევდის ოჯახის ყველაზე ძლიერი ნეგატიური ემოციაა.

სევდა

მოწყენილი სასოწარკვეთილიდაღონებული

მოდი ჩექმებიანი კატის ეპიზოდი განვიხილოთ:

როგორ ფიქრობ, რას გრძნობდა ბიჭი, როდესაც მამამ კატა დაუტოვა?
რატომ?

როგორ ფიქრობ, რას გძნობდა ბიჭი როდესაც მდინარეში იხრჩობოდა?

რას განიცადა მეფემ, როდესაც დაინახა რომ ბიჭი იხრჩობა?

რა ემოციას აჩვენებდა მერეს კატა, როდესაც ყვიროდა მიშველეოთო?

შენ როდის გრძნობ ამ ემოციებს?

1. —

2. —

3. —



• გაკვეთილები – კვირაში ერთხელ, შაბათს ან კვირას
• თვეში – 4 გაკვეთილი
• მისამართი: სოლოლაკი, მუსხელიშვილის ქ. 10
• რეგისტრაცია:  forms.gle/mooknwjPC1JYg3CD6

ადგილი შეზღუდულია 

დარეგისტრირდით დროულად!

595751122
დაგვიკავშირდით:

კრიტიკული აზროვნების სკოლის პროგრამა

სმარტ სტარტი
წიგნებით და თამაშებით ვემზადებით სკოლისათვის

პრე სქული 4-6 წლის ბავშვებისთვის.

დაასკანერე

• წავიკითხავთ ისტორიებს – ვისწავლით
აზროვნებას და ემოციების მართვას

• ვითამაშებთ თამაშებს – ლოგიკა,
კრეატიულობა, კონცენტრაცია

• ვიმსჯელებთ – პერსონაჟებსა და
საკუთარ ემოციებზე

რას გავაკეთებთ?

• სკოლისთვის მომზადება სტრესის
გარეშე

• კომუნიკაციის და კონცენტრაციის
გაუმჯობესება

• კრიტიკული აზროვნება და ემოციების
მართვა

შედეგები

https://forms.gle/mooknwjPC1JYg3CD6


შენ უკვე გახდი ართური და მერლინის ორდენის მეზღაპრე...
მაგრამ ცის რკალში კიდევ ერთი — საიდუმლო ორდენიც იმალება.

ის იწყება იქ,
სადაც ბგერები ცეკვავენ და ასოები მღერიან.
საიდუმლო ტყეში დამალულია უძველესი სამყარო —
სადაც ყველა ამბავი 33 ცოცხალი ბგერისგან იბადება.

ეს ბგერები ცოცხლობენ —
ზოგი ქრის, ზოგი იწვის, ზოგი ფრთხილად ჩურჩულებს.
და როგორც კი ისინი სწორი რიგითობით ეწყობიან,
იქმნება საოცარი სიტყვების სამყარო...

გახდი „აი-რა“ს სუპერ ძალის მატარებელი და მოიწვიე მეგობრები
“აი-რა”ს გამომწერთა კლუბში.

ცოდნისა და მხიარულების სუპერ ძალა

